
CONCRECIÓN CURRICULAR. CURSO 2021/2022 
Criterios de avaliación, promoción e titulación  1

Promoción na ESO 

	 A decisión da promoción terá lugar na Avaliación Final e será adoptada de forma 
colexiada pola xunta avaliadora atendendo á consecución dos obxectivos, ao grao de 
adquisición das competencias clave e ás medidas que favorezan o progreso do/a alumno/a.


	 Decidirase sempre a promoción cando a/o alumno/a supere todas as materias ou teña 
avaliación negativa en dúas materias (incluídas as materias pendentes).


	 O Equipo Docente poderá determinar a promoción dun alumno ou alumna sempre que se 
dean as seguintes condicións:


- A media aritmética das cualificacións é igual ou superior a 5.

- A natureza das materias non superadas lle permiten seguir con éxito o curso seguinte. 

En ningún caso poderase dar a combinación nas materias non superadas de Lingua 
Castelá e Literatura, Lingua Galega e Literatura e Matemáticas.


- A estimación de expectativas favorables de recuperación. Non se considerarán unhas 
expectativas favorables cando haxa máis de catro materias non superadas.


- A promoción beneficiará á evolución académica do/a alumno/a.

- A permanencia no mesmo curso considerarase unha medida de carácter excepcional e 

tomarase logo de esgotar as medidas ordinarias de reforzo e apoio.


	 No caso de non haber unanimidade a toma de decisións requerirá acordo favorable da 
maioría simple.


Título de graduado en ESO 

	 A decisión da promoción terá lugar na Avaliación Final e será adoptada de forma 
colexiada pola xunta avaliadora atendendo á consecución dos obxectivos de etapa e á 
adquisición das competencias clave. Decidirase sempre a promoción cando o/a alumno/a supere 
todas as materias.


	 O Equipo Docente poderá determinar a promoción dun alumno ou alumna sempre que se 
dean as seguintes condicións.


- A media aritmética das cualificacións é igual ou superior a 5.

- A xuízo do equipo docente adquiriu as competencias establecidas e os obxectivos de 

etapa. Atendendo a esta condición, a non superación de máis de 3 materias 
entenderanse como casos nos que o alumnado non acada os obxectivos de etapa, así 
como a combinación de Lingua Castelá e Literatura, Lingua Galega e Literatura e 
Matemáticas como materias non superadas.


- Non se poderá dar unha situación de abandono nunha materia. Esta circunstancia 
darase cando o/a alumno/a non se presente ás probas e non realice as actividades para 
a súa avaliación.


 Criterios acordados na Comisión de Coordinación Pedagóxica celebrada o 7 de abril do 2022 segundo o recollido na 1

Orde do 25 de xaneiro de 2022, pola que se actualiza a normativa de avaliación nas enseñanzas de educación, 
primaria, de educación secundaria obligatoria e de bacharelato no sistema educativo de Galicia.



	 No caso de non haber unanimidade a toma de decisións requerirá acordo favorable da 
maioría simple.


Promoción no Bacharelato 

	 A decisión da promoción terá lugar na avaliación ordinaria ou na extraordinaria. Decidirase 
sempre a promoción cando o/a alumno/a supere todas as materias ou teña avaliación negativa en 
dúas materias como máximo.


Titulación no Bacharelato 

	 A decisión da titulación terá lugar na avaliación ordinaria ou na extraordinaria. Será 
necesaria a avaliación positiva en todas as materias.


	 Excepcionalmente o Equipo Docente poderá decidir a obtención do título de bacharel 
cunha materia suspensa con estas condición:


- Considérase que o alumno ou alumna acadou os obxectivos e competencias 
vinculados a ese título


- Non se produciu unha inasistencia continuada e non xustificada.

- O alumno ou alumna se presentou ás probas e realizou as actividades para a súa 

avaliación (incluída a extraordinaria).

- A media aritmética das cualificacións da etapa é igual ou superior a 5. 


	 No caso de non haber unanimidade a toma de decisións requerirá acordo favorable da 
maioría simple.


